
	ఉ.	
కల్పితశోభనోచితసుకర్ములు గౌతమగార్గ్యగాలవా

నల్పమహానుభావమతు లాత్మపురోహితు లాగమోక్తసం

కల్పము చెప్ప భూధవశిఖామణి కన్యక ధారవోసే నా

కల్పవిశాలకీర్తికి జగజ్జనసంస్తవనీయమూర్తికిన్.

	క.	
వరనిశ్చలశౌర్యాంబుధి

తెర యెత్తినరీతి నడుమఁ దెర యెత్తిరి య

న్నరపతియు ముద్దుపట్టిం

దెరమఱుఁగున కపుడు తోడితే నియమింపన్.

	సీ.	
ప్రాణసఖీరత్న మరగౌను గెంగేలఁ

                       దొడికి యొయ్యొయ్యన నడువు మనఁగ

నుడిగంపుఁ దొయ్యలి యోర్తు పావడఁ దెచ్చి

                       చిఱుతనెమ్మోము లేఁజెమట తుడువ

సందడి జడియుచు నిందుబింబాస్యలు

                       కైదండ లిచ్చుచుఁ గ్రందుకొనఁగ

మందయానంబున మసలుటఁ బదనఖ

                       లాక్షారసాంకము ల్లక్ష్యము గనఁ

గ్రేళ్ళు దాటెడు చూపులు క్రింద నిండఁ

గ్రమ్మి నీలాలనెలకట్టుకరణి మెఱయ

గాఢలజ్జాభయంబులు గడలుకొనఁగ

జంద్రముఖి వచ్చెఁ బెండిలిచవికె కడకు.

	క.	
మంగళసూత్రముఁ గట్టెఁ గు

రంగవిలోచనకు నపుడు రాజోత్తంసుం

డంగాంగయోగసౌఖ్యత

రంగితపులకాంకురాళి గ్రందుకొనంగన్.

	మ.	
చెలు లెల్లం గరపాణిపద్మమున నాచిన్నారి పొన్నారి ము

ద్దుల రాచూలి విలగ్నముం దొడికి తోడ్తో నెత్తఁగా ముత్యపుం

		 ఈ పేజీలో చివరి మార్పు 22 జనవరి 2022న 11:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

